
	Asociación Amigos do Patrimonio de Castroverde –CIF 27.329.226; Nº Insc. 8993

R/ Travesía de Montecubeiro, 38 -27120 CASTROVERDE – Lugo Telf. 659 52 39 60

WWW.amigosdopatrimoniodecastroverde.gal/
Enderezos electrónicos: amigosdopatrimoniodecastroverde@yahoo.es   amigospatrimoniodecastroverde@gmail.com



PROPOSTA DE MODIFICACIÓN DOS ARTIGOS DOS ESTATUTOS PARA A SÚA APROBACIÓN
Artigo 2º.

O domicilio da Asociación radicará en Travesía de Montecubeiro, nº 38, C.P.   27120 -Castroverde- -Lugo- . 

Os enderezos de correo electrónico da Asociación son: 

· amigospatrimoniodecastroverde@gmail.com 
· amigosdopatrimoniodecastroverde@yahoo.es  

A  páxina web da Asociación é: http://amigosdopatrimoniodecastroverde.gal/
Artigo 12º.

1. A Presidencia da asociación será exercida polo candidato/a elixido/a pola Asemblea entre os  presentados e o seu mandado durará un máximo de 4 anos. Estará asistida nas súas funcións por unha vicepresidencia, que substituirá a/o presidente nos casos de vacante, ausencia ou enfermidade.

Artigo 13º.

3. A Asemblea Xeral será a competente para elixir os cargos da Xunta Directiva os cales elixiranse a partires das candidaturas presentadas. A duración dos cargos é dun período  máximo de catro anos, aínda que poden ser obxecto de reelección indefinidamente.

Artigo 19º.

 A Asemblea Xeral Ordinaria reunirase necesariamente no primeiro semestre do ano. Tanto a Asemblea Ordinaria como a Extraordinaria serán convocadas con 15 días de antelación polo/a presidente/a da Xunta Directiva.

Artigo 20º.
A Asemblea Xeral é o órgano competente sobre os seguintes asuntos:

1. Aprobación das contas do exercicio anterior e do orzamento do exercicio seguinte.

2. Aprobación da memoria de actividades e das actividades a realizar.

3. Solicitude de declaración de utilidade pública.

4. Elección dos membros da xunta directiva en función das candidaturas presentadas.

5. Ratificar a expulsión de asociados e asociadas por proposta da Xunta Directiva.

6. Decidir sobre cantas cuestións afecten á boa marcha da entidade que sexan sometidas á súa consideración pola xunta directiva ou polos asociados como rogo ou pregunta.

7. Constitución de federacións ou integración nelas.

8. Constitución de entidades de ámbito territorial superior ou integración nelas.

9. Acordar a contía das cotas de ingreso e periódicas e a súa forma de pagamento. A asemblea poderá acordar establecer importes diferentes para distintos tipos de asociados.

10. Establecemento do número, composición e representatividade dos órganos da asociación que se creen.

11. Modificar os estatutos da Asociación.

12. Aprobación do regulamento de réxime interior.

13. Aprobación e modificación dos estatutos sociais.         
14. Disolución da asociación.

15. Designar os/as liquidadores/as.

16. Autorizar o alleamento, gravame ou hipoteca de bens sociais.

Artigo 21º.
Serán competencias da Asemblea Xeral Extraordinaria:

1. Todas as non conferidas expresamente á Asemblea Xeral Ordinaria ou á Xunta Directiva.

Artigo 27º.

2. O/A Tesoureiro/a ten a obriga de proceder ao peche do exercicio orzamentario co fin de que as contas estean a disposición dos membros da asociación nos quince días anteriores á celebración da Asemblea Ordinaria.

Artigo 30º.
A asociación funcionará en réxime de orzamento anual, con partidas diferenciadas de ingresos e gastos. O borrador de orzamento será elaborado polo/a Tesoureiro/a da asociación, que deberá telo preparado 15 días antes da celebración da Asemblea Xeral Ordinaria.

Artigo 32º.

A Asemblea Xeral, por proposta da Xunta Directiva, aprobará tanto as cotas ordinarias como as extraordinarias que non serán reintegrables en ningún caso. O recadado dedicarase a atender as necesidades da asociación.

Artigo 33º.

Anualmente, con referencia ao último día do exercicio económico de cada ano, elaboraranse as contas, que se formalizarán nunha memoria, que será posta a disposición dos/as asociados/as, durante un prazo non inferior a 15 días ao sinalado para a celebración da Asemblea Xeral Ordinaria, que deberá aprobalas ou rexeitalas.

Artigo 37º.

Estes estatutos só poderán ser modificados por acordo da Asemblea Xeral  convocada para este efecto, adoptado polas 2/3 partes dos membros.

